
				এই পাতাটির মুদ্রণ সংশোধন করা প্রয়োজন। 
সূচনা
মালিনী নাটকার উৎপত্তির একটা বিশেষ ইতিহাস আছে, সে স্বপ্নঘটিত । কবিকঙ্কণকে দেবী স্বপ্নে আদেশ করেছিলেন তার গুণকীর্তন করতে । আমার স্বপ্নে দেবীর আবির্ভাব ছিল না, ছিল। হঠাৎ মনের একটা গভীর আত্মপ্ৰকাশ ঘুমন্ত বুদ্ধির সুযোগ নিয়ে।
তখন ছিলুম। লণ্ডনে। নিমন্ত্রণ ছিল প্রিমরোজ হিলে তারক পালিতের বাসায়। প্ৰবাসী বাঙালিদের প্রায়ই সেখানে হত জটলা, আর তার সঙ্গে চলত ভোজ। গোলেমালে রাত হয়ে গেল। র্যাদের বাড়িতে ছিলুম। অত রাত্রে দরজার ঘণ্টা বাজিয়ে দিয়ে হঠাৎ চমক লাগিয়ে দিলে গৃহস্থ সেটাকে দুঃসহ বলেই গণ্য করতেন, তাই পালিতসাহেবের অনুরোধে তীর ওখানেই রাত্রি-যাপন স্বীকার করে নিলুম। বিছানায় যখন শুলুম তখনো চলছে কলরবের অন্তিম পর্ব, আমার ঘুম ছিল আবিল হয়ে।
এমন সময় স্বপ্ন দেখলুম, যেন আমার সামনে একটা নাটকের অভিনয় হচ্ছে। বিষয়টা একটা বিদ্রোহের চক্রান্ত । দুই বন্ধুর মধ্যে এক বন্ধু কর্তব্যবোধে সেটা ফাস করে দিয়েছেন রাজার কাছে। বিদ্রোহী বন্দী হয়ে এলেন রাজার সামনে। মৃত্যুর পূর্বে র্তার শেষ ইচ্ছা পূর্ণ করবার জন্যে তাঁর বন্ধুকে যেই তাঁর কাছে এনে দেওয়া হল, দুই হাতের শিকল তার মাথায় মেরে বন্ধুকে দিলেন ভূমিসাৎ করে ।
জেগে উঠে যেটা আমাকে আশ্চর্য ঠেকাল সেটা হচ্ছে এই যে, আমার মনের এক ভাগ নিশ্চেষ্ট শ্রোতা মাত্র, অন্য ভাগ বুনে চলেছে একখানা নাটক। স্পষ্ট হােক অস্পষ্ট হোক, একটা কথাবার্তার ধারা গল্পকে বহন করে চলেছিল। জেগে উঠে সে। আমি মনে আনতে ।

